
««ԵՐԵԽԱՅԻ ԻՐԱՎՈՒՆՔՆԵՐԻ ՄԱՍԻՆ» ՕՐԵՆՔՈՒՄ ԼՐԱՑՈՒՄՆԵՐ ԵՎ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱUԻՆ»
ՕՐԵՆՔԻ ՆԱԽԱԳԾԻ 

       
	                 1. ՀՀ տարածքային կառավարման և ենթակառուցվածքների նախարարություն
	16.03.2022 թ.

	
	N ԳՍ/15.3/6394-2022 գրություն

	Առաջարկում եմ նախագծի հոդված 2 –ի երեխաների բառից հետո շարադրել հետևյալ խմբագրությամբ.
«ընտանիքների հետ վերամիավորման կազմակերպման և ընտանիքներից երեխաների բաժանման ռիսկերի կանխարգելման ծրագրերը:»
	Ընդունվել է։

	2. ՀՀ առողջապահության նախարարություն
	 09.03.2022 թ.

	7. 
	N ԱԱ/03.2/5269-2022 գրություն

	Դիտողություններ և առաջարկություններ չկան։
	Ընդունվել է։

	3. Մարդու իրավունքների պաշտպան 
	 14.03.2022 թ.

	1. 
	N 01/13.4/1492-22 գրություն

	Դիտողություններ և առաջարկություններ չկան։
	Ընդունվել է։

	4. ՀՀ արտակարգ  իրավիճակների նախարարություն
	 14.03.2022 թ.

	2. 
	N 01/01.1/1496-2022 գրություն

	Դիտողություններ և առաջարկություններ չկան։
	Ընդունվել է։

	5. ՀՀ կրթության, գիտության, մշակույթի և սպորտի նախարարություն
	 11.03.2022 թ․

	3. 
	N 01/18.2/5299-2022 գրություն

	Դիտողություններ և առաջարկություններ չկան։
	Ընդունվել է։

	6. ՀՀ ֆինանսների նախարարություն	
	18.03.2022 թ.


	
	N 01/11-4/4407-2022 գրություն

	Դիտողություններ և առաջարկություններ չկան։
	Ընդունվել է։

	7. ՀՀ արդարադատության նախարարություն
	12.04.2022 թ

	
	N 01/27.1/15597-2022 գրություն

	Նախագծի 1-ին հոդվածի համաձայն՝ «Երեխայի իրավունքների  մասին»  օրենքի (այսուհետ՝ Օրենք) 3-րդ հոդվածը լրացվում է երկրորդ մաս՝ հետևյալ բովանդակությամբ. «Երեխաների իրավունքների պաշտպանության ազգային հանձնաժողով ստեղծելու կարգը, հանձնաժողովի կանոնադրությունը և անհատական կազմը հաստատում է Հայաստանի Հանրապետության վարչապետը:»:
	Այդ առումով գտնում ենք, որ Օրենքի 3-րդ հոդվածում անհրաժեշտ է նախատեսել դրույթ այն մասին, թե երեխաների իրավունքների պաշտպանության ազգային հանձնաժողովն ինչպիսի մարմին է և ինչ նպատակով է ստեղծվում: 
Միաժամանակ, վերոնշյալ դրույթն անհրաժեշտ է խմբագրել՝ հանելով «կարգը» և «անհատական» բառերը, քանի որ խոսքը գնում է հանձնաժողով ստեղծելու, նրա կանոնադրության և կազմի հաստատման մասին: 
Միաժամանակ 1-ին հոդվածից և ամբողջ տեքստից անհրաժեշտ է հանել «նոր» բառը:
	Ընդունվել է։ Հանվել է։

	Նախագծի 4-րդ հոդվածից անհրաժեշտ է հանել «կարգը» բառը՝ նկատի ունենալով, որ կատարվող լրացման նպատակը աշխատանքային խումբ ստեղծելն է, այլ ոչ թե ստեղծելու կարգը սահմանելը:
	Ընդունվել է։ Նախագիծը խմբագրվել է։

	Նախագծի 5-րդ հոդվածում «սահմանում է» բառերն անհրաժեշտ է փոխարինել «հաստատում է» բառերով:
	Ընդունվել է։
Հոդվածը խմբագրվել է։

	Հարկ ենք համարում նշել, որ Օրենքում անհրաժեշտ է սահմանել նշված մի շարք հասկացությունների բացատրությունը, մասնավորապես՝ «ընտանիքներից երեխաների բաժանման ռիկսերի կանխարգելման ծրագրեր», «այլընտրանքային խնամք» հասկացությունները: Նշված դիտողությունը բխում է «Նորմատիվ իրավական ակտերի մասին» օրենքի 15-րդ հոդվածի 3-րդ մասի պահանջներից, որոնց համաձայն՝ «Եթե նորմատիվ իրավական ակտում օգտագործվում են նոր կամ բազմիմաստ կամ այնպիսի հասկացություններ կամ տերմիններ, որոնք առանց պարզաբանման միանշանակ չեն ընկալվում, կամ այլ նորմատիվ ակտով տրված է այդ հասկացությունների կամ տերմինների այլ սահմանում, ապա տվյալ ակտով տրվում են այդ ակտի էությունից բխող դրանց սահմանումները: Սահմանումները պետք է լինեն այնպիսին, որ ապահովեն դրանց միատեսակ ու միանշանակ ընկալումն ու կիրառումը:»:
	Ընդունվել է։
Նախագիծը խմբագրվել է։

	Նախագծի 2-րդ, 3-րդ և 5-րդ հոդվածներում կատարվող լրացումների բովանդակությունը չի բխում Օրենքի 12-րդ, 13-րդ և 25-րդ հոդվածների վերնագրերից: Այդ առումով նախագիծն անհրաժեշտ է լրամշակել:
	Ընդունվել է մասնակի:
Քանի որ առաջին առաջարկով սահմանվող լիազորող նորմն ուղղակիորեն կոչված է նպաստելու երեխայի՝ ընտանիքում ապրելու իրավունքի իրացմանը։
Մյուս երկու հոդվածների առնչությամբ՝ նախագիծը խմբագրվել է։

	Հարկ է նշել, որ «Նորմատիվ իրավական ակտերի մասին» օրենքի 13-րդ հոդվածի 5-րդ մասի համաձայն՝ եթե օրենսդրական ակտով սահմանված նորմը կարող է կատարվել միայն այդ ակտով նախատեսված ենթաօրենսդրական նորմատիվ իրավական ակտի ընդունմամբ, կամ դրա կատարումն ուղղակիորեն պայմանավորված է ենթաօրենսդրական նորմատիվ իրավական ակտի ընդունմամբ, ապա օրենսդրական ակտի անցումային դրույթներով սահմանվում են նաև` ենթաօրենսդրական նորմատիվ իրավական ակտի ընդունման նախատեսվող ժամկետը:
Այդ առումով հայտնում ենք, որ նախագծով նախատեսվում են ընդունել ենթաօրենսդրական ակտեր, ուստի նախագծում անհրաժեշտ է նախատեսել անցումային դրույթներ ՝ նկատի ունենալով «Նորմատիվ իրավական ակտերի մասին» օրենքի 13-րդ հոդվածի 5-րդ մասի պահանջները:

	Ընդունվել է։
Նախագիծը խմբագրվել է։

	8. ՀՀ վարչապետի աշխատակազմի իրավաբանական վարչություն
	23.05.2022

	     Նախագծի 5-րդ հոդվածի համաձայն՝ ՀՀ քաղաքացի հանդիսացող երեխաների որդեգրման համակարգի բարեփոխման, ինչպես նաև փաստահավաք գործունեության իրականացման նպատակով անհրաժեշտ իրավական հիմքերի ապահովման համար աշխատանքային խումբ ստեղծելու, դրա կազմը, գործունեության և գործառույթների իրականացման կարգը հաստատում է ՀՀ վարչապետը: Մինչդեռ հարկ է նշել, որ օրենսդրական մակարդակով այդպիսի հանձնաժողովի կարգավիճակի ամրագրումը հիմնավորված չէ, քանի որ այն ստեղծվել է կոնկրետ խնդրի լուծման նպատակով: Այս համատեքստում ծանրակշիռ հիմնավորման կարիք ունի նաև նախագծի 3-րդ հոդվածով ամրագրված կարգավորումը, որով օրենքով ամրագրվում է երեխաների իրավունքների պաշտպանության ազգային հանձնաժողովի կարգավիճակը:

	 Ընդունվել է:
Նախագիծը խմբագրվել է։

	       Նախագծի 5-րդ հոդվածի համաձայն՝ երեխայի կենսապայմանների, առողջական վիճակի գնահատումը կատարում են գաղտնի` կառավարության կողմից սահմանված կարգով: Նշվածի հետ կապված հարկ է նկատի ունենալ, որ առողջական վիճակի վերաբերյալ տվյալները, բոլոր դեպքերում, համարվում են բժշկական բնույթի անձնական տվյալներ և կարող են մշակվել օրենքով սահմանված կարգով, հետևաբար կառավարության որոշման մասով առաջարկվող կարգավորումը խնդրահարույց է:
	Ընդունվել է:
Համապատասխան մասը հանվել է:

	9. ՀՀ վարչապետի աշխատակազմի սոցիալական հարցերի վարչություն
	23.05.2022


	Նախագծին հավանություն տալու և անհետաձգելի համարելու մասին                                             ՀՀ կառավարության որոշման նախագծի վերնագրում և 1-ին կետում հարկ է ճիշտ նշել «Երեխայի իրավունքների մասին» օրենքի (այսուհետ՝ oրենք) վերնագիրը:
	Ընդունվել է:
Համապատասխան նախագիծը խմբագրվել է։


	Նախագծի 2-րդ հոդվածում օրենքը լրացվում է 1.1-ին հոդվածով, որի 3-րդ մասում սահմանվում է երեխայի այլընտրանքային խնամք հասկացությունը, որպես՝  կենսաբանական ընտանիքում երեխայի ապրելու անհնարինության դեպքում կազմակերպվող խնամք, որը կարող է լինել որդեգրման, խնամակալություն կամ հոգաբարձություն սահմանելու, խնամատարության, իսկ դրա անհնարինության դեպքում՝ մանկատներում խնամքի կազմակերման եղանակով: Առաջարկում ենք «մանկատան» փոխարեն օգտագործել «բնակչության սոցիալական պաշտպանության հաստատություն» հասկացությունը՝ հիմք ընդունելով «Սոցիալական աջակցության մասին» օրենքի 13-րդ հոդվածը, կամ «մանկատներում» բառը որպես                    լրացում փակագծերի մեջ գրել «բնակչության սոցիալական պաշտպանության հաստատություններում» բառերից հետո
	Ընդունվել է:
Նախագիծը խմբագրվել է։

	Նախագծի 5-րդ հոդվածում օրենքի 24-րդ հոդվածը շարադրվում է նոր խմբագրությամբ, որի 1-ին պարբերությունում նշված «Պետությունն ու նրա համապատասխան մարմիններն ապահովում են նման երեխաների խնամքը և դաստիարակությունը….» նախադասության մեջ հստակեցման կարիք ունի «նրա համապատասխան մարմիններ» արտահայությունը,                          նույն դիտողությունը վերաբերում է օրենքի 24-րդ հոդվածի վերջին պարբերությանը:
	Ընդունվել է մասամբ:
«նրա» բառը հանվել է, իսկ համապատասխան մարմիններ ասելով հասկանում ենք պետական և տեղական ինքնակառավարման մարմիններին, ովքեր ունեն երեխայի պաշտպանության պարտականություն:

	Օրենքի 24-րդ հոդվածի 3-րդ պարբերությունում հստակեցման կարիք ունի երեխայի որդեգրման կարգը ՀՀ օրենսդրությամբ սահմանելու ձևակերպումը (կարգը սահմանվելու է ՀՀ կառավարության որոշմամբ, թե այլ իրավական ակտով):

	Որդեգրման հետ կապված իրավահարաբերությունները կարգավորվում են ՀՀ ընտանեկան օրենսգրքով, ՀՀ կառավարության 2010թ.մարտի 18-ի N 269-Ն որոշմամբ և այլ իրավական ակտերով։ 


	Նպատակահարմար ենք համարում օրենքի 24-րդ հոդվածը բաժանել համարակալված պարբերությունների՝ մասերի՝  հիմք ընդունելով «Նորմատիվ իրավական ակտերի մասին» օրենքի 14-րդ հոդվածը:

	Չի ընդունվել:
«Երեխայի իրավունքների մասին» օրենքն ընդունվել է 1996թ-ին և որևէ հոդված չունի համարակալված մասեր, ուստի, սույն Նախագծի շրջանակներում առաջնորդվել ենք «Նորմատիվ իրավական ակտերի մասին» օրենքի 34-րդ հոդվածի 3-րդ մասի պահանջներով՝ պահպանելով փոփոխվող և լրացվող իրավական ակտի ձևը (տեսքը)։


	Նախագծին կից հիմնավորման և ամփոփաթերթի վերնագրերն առաջարկում ենք համապատասխանեցնել նախագծի վերնագրին
	Ընդունվել է:
Համապատասխան փաստաթղթերը խմբագրվել են:



